Prinsesa td Kapalandeyan

W Q ] alay sakey ya palandey ya maradakkep balet
alonggawit kanyan mairap ya kalaben. Anggapo

met so luganan ya makasegep. Abalang na

totoo anggapoy manaayam ed saman ya palandey. Balet
wala ira’y onan lesan totoo ya wadman la, “Ita” so tawag

ed sikara. Daiset labat ira ya wadman. Say mangiyoolo ed
sikara et si Arin Lingawan tan Reynan Beata.

Maermen si Ari tan Reyna ta anggapoy anak da. No
ngarem uunla ira ed sakey ya palandey pian mandasal.
Pikasi da ed Anito da ya iyagel ira ed amin ya makapoy.
Kerew da met so sakey ya anak.

Dinengel na Anito sa pikasi da. Initdan ira’y sakey
ya maganganan prinsesa. Kulekulet so buek to tan
ankakabaleg so mata to. “Maganganan Ita,” kuanda ira’y
totoo. Prinsesa Opi so intawag da’d samay ugaw. Sakey ya
agew, angitarya na sakey ya pakan so Ari.




Tinawag
ton amin ya ondungo

so totoo. Manlliket ira nen

kabebekta et wala iray totoon onsasabi.

Mankelaw ira may Ita. Inabet da ira may onsasabi

insan da inyarap ed Ari da. Tinepetan iray Ari no panon ira

akakar diman tan no antoy getma da.

Inmebat so sakey ed sikara: “Manaanap kami na
naakan mi tan pasen ya panayaman mi.” Aga inmesel
so Ari.Akasian na Ari ira kanyan inimbitaan to met ya
mangan ira’y sankaili. Kanengneng daed Prinsesa Opi,
mankelaw ira’d gangana na Prinsesan anak. “Aya so
sankaganganaan ya Ita’n anengneng mi,” esaes da.
Tinepetandaira’y AritanReynano abuluyeniranmanayam
dia. “Sarag da ya manayam dia,” kuan na Reyna tan
Prinsesa “umpano walay kaiba tayon mankumponi na
lugar.” Agaylay liket da ran man ya totoo. Baleg met so
pisasalamat da. Manlapu’d saman, diman la ira nanayam
tan nanparakel ira. Tinawag dan “MABITA” so ngaran na
lugar. Gabay ton ibaga et, “Mabait na Ita”.

